
1. Татар теленнән теоретик бирем. Түбәндә тәкъдим ителгән сорауга үз фикерегезне дәлилләп, җавап языгыз (15 балл). 

Татар телендә исем сүз төркеме, аны өйрәнү тарихы. Исемнең лексик-грамматик төркемнәре (ялгызлык һәм уртаклык исемнәр). Исемнең грамматик категорияләре (сан, килеш, тартым, хәбәрлек категорияләре). Сорауга җавапны мисаллар ярдәмендә дәлилләгез.

2. Текстны укыгыз һәм сорауларга җаваплар языгыз (15 балл).

1) Энҗе чәчәк һәм аның җимеше женьшень песи үләне һәм аның тамыры сары һәм зәңгәр мәтрүшкә кара бөтнек эт тигәнәге ярмабаш болар барысы да дару үләннәре. 2) Алар авыруларны җиңәргә булышалар. 3) Кара бөтнекне плантацияләрдә үстерәләр. 4) Бөтнек маддә составының төп өлеше булган ментол, әлбәттә, теш пастасына хуш ис өсти. 5) Энҗе чәчәк зур агачлар күләгәсендә, куе үлән арасында үсә; аннан йөрәк авыруларын дәвалау өчен дару ясыйлар. (Вакытлы матбугаттан)
а) Беренче җөмләдә тиешле урыннарга тыныш билгеләрен куеп, җөмләне күчереп языгыз. (5 б.)
ә) Тексттан рус теле аша кергән алынма сүзләрне язып алыгыз, алар арасыннан кытай теле сүзен  билгеләгез (5 б.)
б) Бишенче җөмләгә тулы синтаксик анализ ясагыз һәм схемасын төзегез (5 б.).

3. Әдәбияттан теоретик бирем (15 балл).

Әдәби төр буларак проза: аны башка әдәби төрләрдән аерып торучы сыйфатлар, жанрлары, аларга хас үзенчәлекләр. Үз фикерләрегезне әсәрләрдән мисаллар аша дәлилләп языгыз.
4. Әдәби иҗатка бәйле сорауга җавап языгыз (15 балл).
Сугыш чорында татар әдәбиятының үсеш-үзгәреше нинди сыйфатлар белән билгеләнә? М.Җәлил, Х.Туфан, Ә.Еники, Ф.Хөсни һ.б. әдипләрнең әсәрләре нигезендә аңлатып языгыз.
5. Иҗади бирем – эссе. Бирелгән темаларның БЕРСЕН сайлап алып, 150 сүздән артмаган эссе языгыз (40 балл).
1. Үз халкыңның киләчәген,

Үткәнен, бүгенгесен,

Кайгысының, шатлыгының

Зурлыгын белер өчен,

Еракка китеп кара син,

Еракка китеп кара! (Мөдәррис Әгъләмов)
2. Әдип вә галимнәре булмаган кавем – бәхетсез, мәшһүр кемсәләрен оныткан халык көчсез, әдәбияты булмаган милләт – рухсыз. (Ризаэтдин Фәхретдин)

Әлеге шигырь юлларына һәм канатлы гыйбарәләргә бәйле үзегезнең уйлануларыгыз, уй-фикерләрегез  белән уртаклашыгыз. 
